
Ave Maria

da Sep Modest Nay

Ave Maria! Ils zenns resunan,
Pelegrinond sur |’ entira val.

Tochen leusi nu’ils cuolms s’ emplunan

Secumblida lur dultsch choral.
Leu stat Maria enclinada
E durmenta siu car affon,
Dalla splendur dil sulegl dorada
Stat la tgina sco in tron.
Ed il paster, sil fest pusaus,
Ura sil fil ed ei beaus.

Ave Maria! La mar ramura,
E cul fraccass dellas undas van
Zenns della sera. Mo la malura
Port’ alla nav il sgarscheivel orcan.
Vi dalla mar stat il Calvari,
Leu la mumma cumpogn’il Fegl.
Enschanuglias il marinari
Stat ella furia dil nausch turmegl,

Roga la mumma de volver la sort,

E sia nav va beada el port.

Ave Maria! Sur mar e tiara
Steilas e steilas senza fin.
Porta, o zenn, la nuviala cara,
Nies salid al tron divin!
Sur las steilas el clar d’aurora
Stat Maria sper siu affon.
Ave Maria! O mumm’ implora
Grazia dal Segner sin il tron!
Meina nies pei trals tuorbels dis
Alla Glisch dil sogn parvis !

